
Stqarrija ghall-Istampa

ll-Lussemburgu, id-29 ta’ Novembru 2022

Jenhtieg li l-istatistika Ewropea tissodisfa ahjar
il-htigijiet tal-utenti

Skont rapport gdid li nhareg mill-Qorti Ewropea tal-Awdituri, il-Kummissjoni Ewropea tipprovdi
statistika Ewropea ta’ kwalita generalment suffi¢jenti u xierqa ghall-uzu minn dawk li jfasslu
I-politika, min-negozji u mill-pubbliku. Filwaqt li lill-Kkummissjoni l-awdituri ghaddewha mit-test,
huma jwissu wkoll dwar ghadd ta’ dghufijiet. Jenhtieg li l-istatistika Ewropea tkun aktar utli
ghall-utenti taghha u mfassla ahjar ghall-htigijiet taghhom. Ikun tajjeb li I-partijiet ikkon¢ernati
bhall-akkademici u I-komunita tar-ricerka fl-intier taghha jigu kkonsultati b’mod xieraq dwar
il-pjanijiet u I-prijoritajiet ghall-istatistika Ewropea. U hemm lakuni fid-data f ogsma importanti
tal-istatistika bhax-xoghol, in-negozju u s-sahha.

L-istatistika uffi¢jali hija indispensabbli ghat-tehid ta’ decizjonijiet ibbazat fuq I-evidenza li jsir minn
politi¢i u mexxejja tan-negozju, kif ukoll ghall-hidma tar-ricerkaturi, il-gurnalisti u I-pubbliku. FI-UE,
din tintuza ghall-gbir u l-allokazzjoni tal-fondi, kif ukoll ghat-tfassil u |-valutazzjoni tal-politiki
fl-ogsma kollha, inkluzi l-impjieg, l-ambjent u l|-ekonomija. Bejn 1-2013 u 1-2020, kwazi
EUR 0.5 biljun ta’ flus il-kontribwenti ntefqu mill-kaxxa tal-UE fuq il-produzzjoni tal-istatistika
Ewropea. L-awdituri vverifikaw jekk il-Kkummissjoni kinitx hadet passi biex tizgura livell gholi ta’
kwalita, u ezaminaw fil-fond lI-ogsma tax-xoghol, in-negozji u s-sahha.

“ll-produzzjoni tal-istatistika mhijiex ghan fiha nnifisha,” qalet lldiké Gall-Pelcz, il-Membru tal-QEA
li mexxiet l-awditu. “Hija gid pubbliku, u trid tigi ggenerata l-ewwel u qabel kollox bl-utenti
fic-Centru. Fi Zmien ta’ dizinformazzjoni u sensiela ta’ krizijiet, huwa ta’ importanza kbira li
l-istatistika ufficjali Ewropea tkun ta’ kwalita gholja, tissodisfa I-htigijiet tal-utenti u tesplora modi
innovattivi ta’ produzzjoni.”

L-Eurostat, li huwa I-ufficcju tal-istatistika tal-UE konness direttament mal-Kummissjoni,
jikkonsulta lill-utenti biex jidentifika liema htigijiet jenhtieg li jindirizza fil-hidma futura tieghu.
Madankollu, l-awdituri sabu li I-korp rapprezentattiv principali ghall-utenti tal-istatistika —

il-Kkumitat Konsultattiv Ewropew tal-Istatistika — kien nagas milli jirrapprezenta I-utenti kollha
b’mod bilanéjat u effettiv, u jenhtieg li jkun aktar inkluziv sabiex tigi zgurata perspettiva kollettiva.
lum, is-socjeta civili, I-NGOs i jirrapprezentaw gruppi vulnerabbli, u l-organizzazzjonijiet
internazzjonali mhuma involuti xejn.

L-iskop ta’ din l-istqarrija ghall-istampa huwa li jinghataw il-messaggi principali tar-rapport specjali mahrug mill-Qorti Ewropea tal-
Awdituri. Ir-rapport shih huwa disponibbli fuq eca.europa.eu.

L-awdituri sabu wkoll lakuni fl-istatistika tas-sahha, li ghadha mhux kompleta minhabba li parti
minnha hija volontarja u mhux I-Istati Membri kollha jipprezentaw id-data miftiehma kollha
lill-Eurostat. L-Eurostat ged jiffaccja wkoll diffikultajiet biex jikseb id-data mehtiega f'xi Stati
Membri f'ogsma bhan-negozju. B’konsegwenza ta’ dan, huwa japplika b’'mod skorrett
id-definizzjoni ta’ kumpaniji zghar u medji. Lakuna ohra li l-awdituri jigbdu I-attenzjoni ghaliha
tikkoncerna n-nuqgas ta’ setghat ta’ verifikazzjoni li ghandu I-Eurostat f'xi ogsma. L-Eurostat ma
ghandu l-ebda dritt li jivverifika d-data tal-Istati Membri dwar ix-xoghol u Il-popolazzjoni,
perezempju, u ghalhekk ma jistax jivverifika I-affidabbilta taghhom. Din l-istatistika tifforma I-bazi
ghal diversi kontribuzzjonijiet tal-UE, inkluz il-finanzjament ghall-irkupru mill-pandemija. Dan jista’
jwassal biex l-allokazzjoni ta’ fondi tal-UE abbazi ta’ tali data ma tkunx preciza.

It-tempestivita hija thassib iehor, b’'mod partikolari ghall-istatistika tas-sahha u tan-negozju.
Filwaqt li I-Istati Memobri jistghu jipprezentaw xi data lill-Eurostat tard sa sentejn wara I-fatt, li diga
jnaqqas il-beneficéju taghhom ghall-utenti, f'xi kazijiet I-Istati Membri pprezentaw data
sinifikattivament wara d-data ta’ skadenza, parzjalment biss, jew xejn affattu. Is-sistema statistika
Ewropea mhijiex flessibbli bizzejjed, langas, biex tirreagixxi malajr b’settijiet godda ta’ data meta
jinqalghu htigijiet godda. Dan sar evidenti b’rabta mal-COVID-19, fejn kien mehtieg li jinstabu modi
alternattivi ghall-kalkolu tar-rati tal-imwiet.

L-awdituri sabu li I-kisba tal-finanzjament ghall-istatistika Ewropea ma saritx b’'mod xieraq, u li ma
pprijoritizzax progetti innovattivi b’mod suffi¢jenti. Huma jigbdu I-attenzjoni wkoll ghar-rilaxx minn
gabel ta’ statistika mill-Eurostat lil ¢erti gruppi ta’ utenti, li johloq riskju ta’ approfittar ekonomiku
minn dawk li jiksbu accéess bikri. L-ghazla ta’ access ghar-rilaxx gabel il-hin tista’ tohloq
opportunitajiet ghal benefi¢¢ju ekonomiku li jista’ johloqg distorsjoni serja tas-swieq, u jenhtieg li
I-Kummissjoni tgis mill-gdid il-prattika attwali taghha.

Informazzjoni generali
Ir-Rapport Specjali 26/2022, “Statistika Ewropea: Potenzjal ghal aktar titjib tal-kwalita”, huwa

disponibbli fuq is-sit web tal-QEA. II-QEA precedentement ippubblikat rapport dwar |-Eurostat
fl-2012 u f'gasir zmien se tippubblika rapport dwar il-kalkolu tal-ING.

